
					Kaca puniki kavalidasi
dumati, kapinangan para ratu, bek ne masewa mara, wida-

ragumulung pasti, kocap lagun, nyane Sumanasantaka.

130. Sami pada manggaokang, ne Nyoman tuah ia puji, nu me-

mecikang roko, kukune ngeranyab putih, lantas magula

ganti, kediri ngaradin ketur, tembange kaduk bonyo, malat kidungnyane manis, di pangipuk, Laseme das maperang.

131. I Ketut ne kelihan, manimbal baan kekawin, buka ombake

mangeloh, suarane mangrengreng manis, ramayanane pasti,

mangiwangang guru lagu, duke di Lengkapura, Sang Ano-

man kanggo tilik, lantas ngamuk, ketarannyane di Taman.

132. Nyamannyane cerikan, len memesuang kekawin, Brata

yuda renge lodoh, di perang Karnane metanding, ada ngu-

sana Bali, duk dewane di Yeh Empul, saha bala memondok,

Sanghiang Indra minekadi, kocapannya, ngepok I Mayada-

nawa.

133. Len malagu wairat, suarane ngenyudang ati, anyang Nirar-

tane kanggo, duknyane luas mengui, tan sah mangajak ceti,

disisin pasihe mangantun, ebek kang pacangkrama, resepang

raras kekawin, istri kakung, polahe anggo sesambat.

134. Len makidung jayendria, nene tama ring lulungid, puja

dharmane mangoo, wilet basung dangdang gendis, mayura

ukir kawi, len mawilet rare canggu, jagul tua len anom, te-

kaning kancil mesui, pasil gunung, palupui jaruman atat.

135. Len makisung manukaba, panji warga waseng sari, ada ma-

tembang palu gangsa, ngiba maisa langit, len ada ngawarga

sari, sri nandi wiruman megat, kung lena alis-alis ijo, prahi-

gel kalawan wasib, dangdang pangkur, sinom Ian tembang

lagaran.

136. Saliun kidunge melah, liunan suba mamargi, I Sebaya

oyong-oyong, masih pongah kejit-kejit, muane bengah bi-

ing, matannyane genah biru, masih managih tuak, suba ada

mangiderin, mablancuh, tuak berem magoh arak.

137. Suba suud manginem tuak, matang laut ngajengit, majerit

